
XXIV. MADDEUANT.




TRODD y ddau Gymro yn ol am foment at yr hwn a'u cyfarchai, ac yno y gwelant y lleidr
drwy y gwaed a'r llaid oedd ar ei wyneb yn
ceisio tynnu eu sylw ato ac i wrando arno, Chi
Cymry!" ebe fe. "Fi Cwmra'g also! Fi byw
in Cardiff, a gwraig fi a plant fi i gyd. Dim bwyd yn
tŷ achos fi câl sac am poatshan, a fi dod i Chepstow
bron starfo. A dim bwyd wetyn, a fi gweld chi dod
a fi tynnu pistol i câl arian chi. Dim ariod o'r bla'n.
"Nabbed first time, s' help me God!"

"Os Cymro wyt ti, cau dy ben rhag cwilydd, y
llyffant!" ebe Shams yn ffyrnig.
"Ond am 'y
nghyfaill yma ti f'aset wedi 'm lladd i-y Dic Turpin-!
'Rwyt ti fel llawer un arall yn Gymro mawr amser
fod hi ar ben arnot ti, ond yn fo'lon lladd Cymro pob
pryd arall! Gad dy wimpro, yr hwleyn diened!"

"Gan bwyll, Shams!" ebe Lewsyn yn fwyn, "cofia
mai dyn ar lawr yw e'!"

"Ie! ond pwy f'asa' ar lawr pe b'asa' fe wedi cael
'i ffordd, ys gwn i?
35
((
Eitha' gwir! ond efe sy' lawr heno, ta' beth!

Dishgwl di yma, Shams, beth am y wraig a'r plant
yng Nghaerdydd ? Wn i yn y byd a yw e'n gweyd y
gwir, beth i ti'n feddwl?"

Yna gan holi y lleidr drachefn,-"Where does your wife live in Cardiff?"

"Saltmead!"

"Number?"

"Nineteen!"

